
1.
Опис на состојбите во областа и дефинирање на проблемот

1.1
Опис на состојбите 

Со Законот за железничкиот систем се уредуваат развојот на железничкиот сообраќај и железничката инфраструктура, организацијата на железничкиот систем, начинот и условите за извршување на железничкиот превоз и видовите превоз, управувањето, организирањето, заштитата на железничката инфраструктура и пристапот до железничката инфраструктура, наплата за пристап за користење на железничката инфраструктура, доделувањето на инфраструктурните капацитети, објавата на мрежа, основањето на независно и самостојно регулаторно тело, доделувањето и видовите на концесија, финансирањето на железничката инфраструктура и услугите од јавен интерес во железничкиот превоз на патници.

Во Законот за железничкиот систем се пропишани условите кои се однесуваат за именување на директор на Агенција за регулирање на железничкиот сектор, меѓу кои услови се и да поседува еден од следниве меѓународно признати сертификати или уверенија за активно познавање на англискиот јазик не постар од пет години и тоа: 

- ТОЕФЕЛ ИБТ најмалку 74 бода, 

- ИЕЛТС (IELTS) - најмалку 6 бода, 

- ИЛЕЦ (ILEC) (Cambridge English: Legal) - најмалку Б2 (B2) ниво, 

- ФЦЕ (FCE) (Cambridge English: First) - положен или 

- БУЛАТС (BULATS) - најмалку 60 бода
Исто така како еден од условите пропишано е и да има положено психолошки тест и тест за интегритет. 

1.2
Причини за проблемите кои се предмет на разгледување 

Дел од горенаведените меѓународно признати сертификати или уверенија за активно познавање на англискиот јазик се поскапи во однос на нивното добивање кои се еден од условите за именување на директор на Агенција за регулирање на железничкиот сектор, додека пак АПТИС како меѓународно признат сертификат за познавање на англискиот јазик е најефтин.
Во однос на психолошкиот тест, иако истиот е често користена алатка за проверка на психолошките карактеристики на кандидати за определени работни места, но проблем претставува фактот што во државата не постојат овластени правни лица кои располагаат со соодветен стручен кадар кои ќе развијат соодветни психолошки тестови за секоја различна работна позиција, вклучувајќи ги и избраните и именуваните лица.  
2. 
Цели на предлог регулативата

Цел на Предлог законот за изменување и дополнување на Законот за железничкиот систем е додавање на АПТИС како меѓународно признат сертификат за познавање на англискиот јазик и бришење на психолошкиот тест како услов за именување на директор на Агенција за регулирање на железничкиот сектор. Имено, АПТИС е најефтин сертификат кој е најлесно достапен во државата, а кој е признаен во светот за познавање на англиски јазик. Во однос на психолошкиот тест, иако истиот е често користена алатка за проверка на психолошките карактеристики на кандидати за определени работни места, но проблем претставува фактот што во државата не постојат овластени правни лица кои располагаат со соодветен стручен кадар кои ќе развијат соодветни психолошки тестови за секоја различна работна позиција, вклучувајќи ги и избраните и именуваните лица.  

Со овие измени во законот ќе се зголеми достапноста на соодветното работното место (функција) за кое е потребно да се избере/именува соодветен кадар, при што ќе придонесе за задржување на квалитетни и мотивирани кадри во системот на администрацијата конкретно и за именување на директор на Агенција за регулирање на железничкиот сектор.
3.
Можни решенија (опции)

3.1
Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање нема да се постигне горенаведената цел.

3.2 Опис на можните решенија (опции) за решавање на проблемот
Со Предлог законот за изменување и дополнување на Законот за железничкиот систем ќе се изврши промена во условите кои се однесуваат за именување на директор на Агенција за регулирање на железничкиот сектор со додавање на АПТИС како меѓународно признат сертификат за познавање на англискиот јазик и бришење на условот за положен психолошки тест. 
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  - ИМА
Намалување на финансиско оптоварување на кандидатите за полагање на меѓународно признати сертификати или уверенија за активно познавање на англискиот јазик.
4.2         Фискални влијанија  - НЕМА
4.3
Социјални влијанија - ИМА

Зголемување на мотивираност на лица - кандидати да се пријават за соодветната функција.

4.4
Влијанија врз животната средина - НЕМА

 

4.5
Административни влијанија и трошоци  

а) трошоци за спроведување - НЕМА
б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Секретаријат за законодавство, Министерство за финансии, Министерство за информатичко општество и администрација, преку доставување на барања на мислења.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Решенијата содржани во овој предлог на закон се со цел е да се изврши промена во условите кои се однесуваат за именување на директор на Агенција за регулирање на железничкиот сектор со додавање на АПТИС како меѓународно признат сертификат за познавање на англискиот јазик и бришење на условот за положен психолошки тест. 

Со овие измени во законот ќе се зголеми достапноста на соодветното работното место (функција) за кое е потребно да се избере/именува соодветен кадар, при што ќе придонесе за задржување на квалитетни и мотивирани кадри во системот на администрацијата конкретно за за именување на директор на Агенција за регулирање на железничкиот сектор.

6.2
Ризици во спроведувањето и примената на секое од можните решенија (опции)


НЕМА
6.3 Препорачано решение со образложение

 Се препорачува донесување на Законот за изменување и  дополнување на Законот за железничкиот систем, со цел со овој закон да се изврши промена во условите кои се однесуваат за именување на директор на Агенција за регулирање на железничкиот сектор со додавање на АПТИС како меѓународно признат сертификат за познавање на англискиот јазик и бришење на условот за положен психолошки тест.
7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области


Не
7.2
Потребни подзаконски акти и рок за нивно донесување


Не
7.3
Органи на државната управа, државни органи и други органи надлежни за спроведување




Влада на Република Македонија, Министерство за транспорт и врски и Агенција за регулирање на железничкиот сектор.
7.4 Активности за обезбедување на ефикасно спроведување на предлогот на закон

Преку соодветно информирање на засегнатите страни.
8.
Следење и евалуација

8.1 Начин на следење на спроведувањето

Министерството за транспорт и врски ќе биде одговорно за следење на имплементацијата за законските решенија. 
8.2
Евалуација на ефектите од предлогот на закон и рокови 
По истекот на соодветен период од денот на неговата примена би можело да се даде соодветна евалуација на ефектите од примената на овој закон, кои би биле релевантен показател на ефектот на примена на одредбите од предлог на законот.
Изјава од министерот
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: 


                                                                                             ..................................................






                                                   потпис на министерот 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:




                                                                                      ...........................................

потпис на министерот 

Република Македонија
Министерство за транспорт и врски

___________________________________

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЖЕЛЕЗНИЧКИОТ СИСТЕМ

ПО СКРАТЕНА ПОСТАПКА

Скопје, 2018 година
ПРЕДЛОГ НА ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЖЕЛЕЗНИЧКИОТ СИСТЕМ

Член 1


Во Законот за железничкиот систем („Службен весник на Република Македонија“ бр. 48/2010, 23/2011, 80/2012, 155/2012, 163/2013, 42/2014, 130/2014, 152/2015, 31/2016 и 178/2016) во член 105 став (5) во точката 5) алинеја 5 точка запирката се заменува со сврзникот „или“ и се додава нова алинеја 6 која гласи:

„АПТИС (АPTIS) - најмалку ниво Б2 (B2).“

Точката 6) се брише.

Член 2


Одредбите од член 105 став (5) точка 5) од Законот за железничкиот систем („Службен весник на Република Македонија“ бр. 48/2010, 23/2011, 80/2012, 155/2012, 163/2013, 42/2014, 130/2014, 152/2015, 31/2016 и 178/2016) и одредбите од член 1 од овој закон со кој член 105 став (5) точка 5) се дополнува со нова алинеја 6, нема да се применуваат од денот на влегувањето во сила на овој закон до 1 септември 2018 година.

Член 3

(1) Директорот кој е именуван во периодот од денот на влегувањето во сила на овој закон до 1 септември 2018 година, е должен да го исполни условот за познавање на странски јазик најдоцна во рок од една година од денот на неговото именување.

(2) На директорот кој нема да го исполни условот за познавање на странски јазик во рокот утврден во став (1) на овој член му престанува мандатот.

Член 4


Овој закон влегува во сила со денот на објавувањето во „Службен весник на Република Македонија“. 

